BEAMPTES VIR SOUTHERN SEA VOLKSWAGEN MOSSELBAAI OPE GHOLFTOERNOOI SPOG MET HUL NUWE UITRUSTINGS

Al die beamptes wat op 9 November gaan diens doen by die Southern Sea Volkswagen Mosselbaai Ope gholftoernooi, het hierdie week hul nuwe uitrustings ontvang  van Southern Sea Volkswagen, Mosselbaai  En dis maar net ‘n voorsmakie van wat spelers en beamptes te wagte kan wees by vanjaar se Mosselbaai Ope.
Die Mosselbaaise gholfbaan was lanklaas in so ‘n goeie toestand en mens kan sien dat die ongerief wat spelers die afgelope paar weke moes verduur, beslis die moeite werd was. Hierdie baan gaan beslis, soos gewoonlik, die spelers se vernuf weer toets, maar ons is seker dit gaan een van die lekkerste uitdagings in ‘n lang tyd wees. 
Gideon Knoetze, eienaar van Southern Sea Volkswagen en die borg van hierdie prestige-toernooi, het die volgende te sê gehad: “Dis vir my baie aangenaam om met so ‘n toernooi en so ‘n gholfbaan geassosieer te wees en ek dink ons Mosselbaaiers is bevoorreg om op ‘n baan te kan speel waar jy die see vanaf elke bof kan sien”.

As jy ook graag aan die Southern Sea Volkswagen Mosselbaai Ope Gholftoernooi wil deelneem, skakel vandag nog die Mosselbaai Gholfklub by 044-691-2379. Maar opskud, die veld raak vol!
Byskrif by foto: Francois Knoetze, Martin Engelbrecht en Chantel Jocobs van Southern Sea Volkswagen, oor handig die hemde aan Graham Goslett, Gholfbestuurder van die Mosselbaaise Gholfklub.
